
Surah 029: Al`Ankaboot - سورة العنكبوت 

 بسم الله الرحمن الرحيم                                                                  
[29:0] Bismi ALLAH, Alrahman, Alrahim. 

 

 

[29:1] A. L. M.* 

 

*29:1 Dubi shafi 1 don qarin bayani game da ilmin lissafin Alqur’ani ta 

hanyan wallafa shi, da ma’anar wadannan baqaqen Alqur’ani na ban al’aqafi 

ta farko.  
 

 

Jarrabtan Na Dole Ne 

 

[29:2] Shin, mutane suna zaton cewa za bar su su ce, "Mun yi imani," ba 

tare da an jarrabe su ba?"  
 

 
 

[29:3] Mun jarrabi wadanda ke a gabaninsu, domin lalle ALLAH Ya 

bambanta wadanda suka yi gaskiya, kuma dole ne Ya fallasa maqaryata. 

 

 

  



 

[29:4] Ko wadanda ke aikata miyagun ayyuka suna zaton za su yaudare mu 

ne? Lalle ne, tunaninsu akwai kuskure.  
 

 

[29:5] Wanda ya ke fatan gamuwa da ALLAH, (to, su san cewa) lalle ajalin 

gamuwa da ALLAH mai zuwa ne. Shĩ ne Mai ji, Masani. 

  

 

[29:6] Wanda ya yi jihadi, to, yana yin jihadin ne domin kansa. ALLAH 

wadatacce ne ba ya buqatan kowa.  

 

 

[29:7] Wadanda suka yi imani, kuma suka aikata ayyukan qwarai, lalle za 

mu kankare masu miyagun ayyukansu, kuma lalle za mu saka masu da mafi 

kyaun abin da suka kasance suna aikatawa. 

  
 

 

Ku Daraja Iyayenku 

 



[29:8] Mun yi wa mutum wasiyyar kyautatawa ga iyayensa. Amma idan 

suka tsananta maka domin ka yi shirki da Ni, game da abin da ba ka da ilmi 

gare shi, to, kada ka yi masu da’a. Zuwa gare Ni makomarku take, sa'an nan 

zan ba ku labari ga abin da kuka kasance kuna aikatawa.  
 

 

[29:9] Wadanda suka yi imani, kuma suka aikata ayyukan qwarai, lalle za 

mu shigar da su a cikin mutanen kirki. 

  

 

Abokin Zur 

 

[29:10] Kuma daga cikin mutane akwai wadanda suka ce, “Mun yi imani da 

ALLAH" amma da zaran su sha wuya saboda ALLAH, sai su kwatanta fitinar 

mutane da azabar ALLAH. Amma idan taimakon Ubangijinka ya zo, sai su 

ce, “Muna tare da ku.” Shin, ALLAH bai zama Mafi sani ba ga abin da ke 

cikin sadarin halittunSa?  

 

 

[29:11] Kuma lalle ALLAH zai bambanta wadanda suka yi imani, kuma lalle 

zai fallasa munfukai.  
 



 

[29:12] Kuma wadanda suka kafirta suka ce wa wadanda suka yi imani, "Ku 

bi hanyarmu, sai uu dauki alhakin laifuffukanku." Ba gaskiya ne ba; ba za su 

iya daukan kome ba daga laifuffukan kansu ba. Su maqaryata ne. 

  

 

[29:13] Lalle ne, za su dauki kayan nauyinsu, tare da nauyain kayan zunubin 

wadansu wanda suka batar. Kuma lalle, za tambaye su a Ranar Alqiyamah 

game da abin da suka kasance suna qirqirawa na qarya. 

  

 

Nuhu 

 

[29:14] Mun aika Nuhu zuwa ga mutanensa, kuma ya zauna a cikinsu 

shekara dubu, ba hamsin.* Sa'an nan, suka jawo wa kansu ambariya saboda 

kuwa su ne masu zalunci. 

 

*29:14 Tun da mu’ujizan Alqur’ani na ilmin lissafi ne, ta haka ne labobin 

suka qumshi wata muhimman juzu’i na shifran riyadiyan 19. Ta haka ne, 

lambobin da aka ambata a cikin Alqur’ani sun jimlanta har zuwa 162146, ko 

kuwa 19x8534 (dubi shafi ta 1 domin qarin bayani). 



  
 

 

[29:15] Muka tsirar da shi da wadanda suka kasance tare a jirgin, kuma 

Muka sanya jirgin ya zama wata ayah ga dukan talikai. 

  

 

Ibrahim 

 

[29:16] Da Ibrahim ya ce wa mutanensa, "Ku bauta wa ALLAH, ku bi Shi da 

taqawa. Wannan shi ne alheri a gare ku, idan da kun sani.  

 

 

Allah: Ta Hanyar Shi Ne Kadai Arzutawa Take 

 

[29:17] "Abin da dai kuke bautawa, baiein ALLAH gumaka ne mara iko; 

kuma kun qirqira qarya.” Abin da da kuke bauta wa baicin ALLAH, ba za su 

mallaka maku arziki ba. Saboda haka, ku nemi arziki daga wurin ALLAH 

kadai. Ku bauta Masa Shi kadai, kuma ku yi godiya zuwa gare Shi. Zuwa 

gare Shi za mayar da ku. 

  



 

[29:18] "Idan kun qaryata, to, wadansu al'ummomi a gabaninku sun 

qaryata. Babu abin da ke kan Manzo, illa iyar da manzanci, iyarwa 

bayyananna."  
 

 

Nazarin Ilmin Asalin Halitta 

 

[29:19] Shin, ba su ga yadda ALLAH ke qaga yin halitta ba, sa'an nan kuma 

Ya maimaitad da ita? Lalle wannan abu ne mai sauqi ga ALLAH. 

 

*29:19-20 Mun koya daga Alqur’ani cewa halitta abu ne wanda Allah ya 

sarrafa ta hanyan dabaran yi. Dubi Shafi 31 domin dalla-dallan bayanai. 

 

  

 

[29:20] Ka ce, "Ku yi yawo cikin qasa, sa'an nan ku duba yadda asalin qaga 

yin halitta take.”  Ta haka ne kuma ALLAH zai qaga wata halittar mayarwa. 

Lalle ALLAH Mai ikon yi ne a kan kome.  
 

*29:19-20 Mun koya daga Alqur’ani cewa halitta abu ne wanda Allah ya 

sarrafa ta hanyan dabaran yi. Dubi Shafi 31 domin dalla-dallan bayanai. 

 
 



 

[29:21] Yana azabta wanda Ya so, kuma Yana jin qan wanda Ya so, Kuma 

zuwa gare Shi ake maida ku. 

  
 

 

[29:22] Babe waninku da zai kubuta daga wadannan tabbaccin, a cikin qasa, 

kuma haka a cikin sama, kuma ba ku da wani majibinci wanda ba ALLAH 

ba, kuma ha ku da wani mataimaki.  
 

 

[29:23] Wadanda suka kafirta da ayoyin ALLAH da gamuwa da Shi, 

wadannan sun yanke qauna daga rahamaTa. Wadannan suna da wata azaba 

mai radadi. 

  

 

Komawa Ga Ibrahim 

 

[29:24] Sa'an nan babu abin da ya kasance jawabin mutanensa (Ibrahim) 

illa cewa, "Ku kashe shi ko, ku qona shi." Sai ALLAH Ya tsirar da shi daga 

wuta. Lalle a cikin wannan akwai ayoyi ga mutanen da ke da imani.  
 



 

Matsa Lambar Zaman Jama’a: Wani Babban Bala’i 

 

[29:25] Ya ce, "Kuna bauta baicin ALLAH gumakan da ba su da iko, dalilin 

matsa lambar abokai, domin kawai tsayar da zumunta tsakaninku a cikin 

rayuwar duniya. Amma dai, a Ranar Alqiyamah, za ku shika juna, kuma ku 

tsine wa juna. Makomarku ita ce wuta, inda ba ku da mataimaka." 

  

 

[29:26] Sai Lutu ya yi imani da shi ya ce, "Ni mai hijira ne zuwa ga 

Ubangijina. Shi ne Madaukaki, Mafi hikimah." 

  
 

 

[29:27] Muka ba shi Is’haƙa da Ya'aquba, kuma Muka sanya Annabci da 

littafi a cikin zuriyarsa. Kuma Mun ba shi sakamakonsa a duniya, kuma a 

Lahira, tabbas, zai kasance a cikin salihai. 

  



 

Lutu 

 

[29:28] Da Lutu ya ce wa mutanensa, "Kuna aikata irin qazamin alfasha 

wanda wani mahaluqi daga cikin duniya bai taba yin ta ba a gabaninku.  

 

 

[29:29] "Kuna je wa maza, kuna yin fashin hanya, kuma kuna barin kowane 

irin ayyauka mara kyau a garinku.” To, jawabin mutanensa kawai, shi ne 

cewarsu, 'Ka zo mana da azabar ALLAH, idan kai mai gaskiya ne.'"  
 

 

[29:30] Ya ce, "Ubangijina, Ka taimake ni a kan mutanen nan mabarnata." 

  

 

Mala’iku Sun Je Wa Ibarahim Da Lutu 

 

[29:31] A lokacin da manzanninMu suka je wa Ibrahim da bishara (game da 

haifuwan Is’haqa), suka kuma ce, "Muna kan hanyar mu don mu halaka 

mutanen garin nan ne (Lutsu) mutanenta sun kasance masu zalunci."  



 

 

[29:32] Ya ce, "Akwai Lutu a cikinta." Suka ce, "Mu ne mafiya sani ga 

wadanda suke a cikinta, za mu tsirar da shi, ko shakka babu, shi da 

iyalansa, ban da matarsa; ta kasance a cikin masu wanzuwa."  
 

 

[29:33] A lokacin da manzanninMu suka je wurin Lutu, suka wulakanta su, 

sai ya ji kunya saboda kasancewarsu. Amma sai suka ce, "Kada ka ji tsoro 

kuma kada ka damu. Za mu tsirar da kai, kai da iyalanka, ban da matarka; 

ta kasance daga masu wanzuwa. 

  
 

 

[29:34] "Za mu saukar da azaba daga sama a kan mutanen wannan alqarya 

saboda abin da suka kasance suna yi na fasiqanci."  

 

 

[29:35] Kuma Muka bar wasu kango, ta zama ayah bayyananna daga gare 

ta ga mutane masu hankali.  
 



 

Shu’aib 

 

[29:36] Zuwa ga Madyana, Mun aika dan'uwansu Shu'aib. Ya ce, "Ya 

mutanena, Ku bauta wa ALLAH kuma ku yi fatan (rahamar) Ranar Lahira, 

kuma kada ku dunga yawo kuna barna a cikin qasa."  

 

 

[29:37] Sai suka qaryata shi, saboda haka, girgizan qasa ta halaka su; aka 

barsu matattu a cikin gidajensu da safiya.  
 

 

[29:38] Makamantar haka, (aka hallakar da) Adawa da Samudaw. An sanya 

alamun azaba sun bayyana a gare su daga kangon gidajensu. Kuma Shaiɗan 

ya qawata masu ayyukansu, saboda haka, ya kange su daga hanya, duk da 

cewa suna da idanu.  
 

 



Sunnan Allah Marasauyawa 

 

[29:39] Kuma Qaruna da Fir'auna da Hamana; Musa ya je masu da hujjoji 

bayyanannu. Amma sai suka yi girman kai a cikin qasa. Saboda haka, ba su 

iya sun kubuce (azaba ba). 

  
 

 

[29:40] An hukunta dukkan wadannan kafiran sakamakon laifinsu ne. Wasu 

daga cikinsu akwai wanda Muka halaka da iskar tsakuwa a kansu, wasu mun 

halaka da girgizan qasa, wasu kuma mun sa qasa ta hadeye, sa’annan, wasu 

muka nutsar. Ba wai ALLAH ne ba Ya zalunce su ba; su ne suka zalunci 

kansu. 

 

 

[29:41] Misalin wadanda suka karbi wadansu masoya wadanda ba ALLAH 

ba, kamar misalin gizogizo ne da gidanta; mafi raunin gidaje, shi ne gidan 

gizogizo, idan da sun sani.* 

 



*29:41-43 Sai masani ne ke fahimtan cewa baqar bazawar gizogizo tana 

kashe ma’auranta. Ta haka ne, amfani da lafazin kwatancin mace ga 

gizogizo a cikin 29:41 yana da muhimmanci. Wannan qari ne ga cewa saqan 

gizogizo yana da rauni sosai.   

  

 

[29:42] ALLAH Yana sane da cewa duk abin da suke kira baicinSa ba kome 

ba ne. Kuma Shi ne Mabuwayi, Mafi hikimah. 

  

 

[29:43] Muna bayyana wadannan misalai ga mutane, kuma babu mai  

hankalta da su sai masu ilmi. 

 

*29:41-43 Sai masani ne ke fahimtan cewa baqar bazawar gizogizo tana 

kashe ma’auranta. Ta haka ne, amfani da lafazin kwatancin mace ga 

gizogizo a cikin 29:41 yana da muhimmanci. Wannan qari ne ga cewa saqan 

gizogizo yana da rauni sosai.   
 

 

[29:44] ALLAH Ya halitta sammai da qasa, da gaskiya. Lalle cikin wannan 

akwai ayah ga muminai.  



 

Sallah 

 

[29:45] Ka karanta abin da ake yin wahayi zuwa gare ka daga Littafi, kuma 

ka tsayar da Sallah, saboda, Sallah tana hana mugunta da abin qyama. 

Amma ambaton ALLAH (ta hanyan Sallah) shi ne mafi muhimmanci.* 

ALLAH Ya san kome da kuke aikatawa. 

 

Abin bautarka shi ne duk abin da fi dauke hankalinka a mafi lokaci (dubi 

20:14 & shafi 27). 

  
 

 

[29:46] Kada ku yi jayayya da ahlul-kittabi (Yahudawa da Kirista, da 

Muslimi) sai dai da magana wanda ta fi kyau - sai wadanda suka yi zalunci 

daga gare su - kuma ku ce, "Mun yi imani da abin da aka saukar a gare mu 

da abin da aka saukar a gare ku, kuma Abin bautawarmu da abin 

bautawarku guda ne; gare Shi ne muka sallama."  
 



 

[29:47] Kuma kamar haka Muka saukar da Littafi a gare ka, wadannan da 

Muka bai wa Littafi za su imani da shi. Kuma daga cikin wadansu mutanenku 

za su yi imani da shi. Lalle, wadanda suka manta da ayoyinmu su ne kafirai 

na ainihi. 

  

 

Alqur’ani: Mu’ujizan Muhammad* 

 

[29:48] Ba ka karanta littafi ba a gabaninsa, kuma ba ka rubuta su ba da 

hannunka. Da haka ne da masu qaryatawa sun sami dalili su yi shakka. 

 

*29:48-51 Nufi ne na Mafi himah da Ya rabe Alqur’ani daga babban 

mu’ujizan ilmin lissafi da tsawon shekaru 1400. Ganin yadda yawan Muslimai 

sun mayar da Muhammad abin shirka, ya tabbata a zahiri cewa, idan da an 

saukar da mu’ujizan Alqur’ani ta hanyan ilmin lissafi wa Muhammad, da mafi 

yawan mutane sun sun bauta masa a matsayin wani Allah. Amma yadda ya 

kasance, Allah Ya nufa cewa babban mu’ujiza Alqur’ani [74:30-35] zai 

dakata wa bayyanan zamanin comfuta, sa’annan a ruwaito shi ta hannun 

manzonSa na Wa’adi (dubi shafuna 1, 2, & 26).  
 



 

[29:49] Lalle, wadannan ayoyi bayyanannu ne a cikin qirjin wadanda aka bai 

wa ilmi. Babu mai musun ayoyinMu sai azzalumai.  
 

 

[29:50] Kuma suka ce, "Idan da mu’ujiza* zai saukar masa daga 

Ubangijinsa!” Ka ce, "Dukan mu’jizai daga wurin ALLAH kawai suke; kuma 

ni bayyanannen mai gargadi ne kawai." 

 

*29:48-51 Nufi ne na Mafi himah da Ya rabe Alqur’ani daga babban 

mu’ujizan ilmin lissafi da tsawon shekaru 1400. Ganin yadda yawan Muslimai 

sun mayar da Muhammad abin shirka, ya tabbata a zahiri cewa, idan da an 

saukar da mu’ujizan Alqur’ani ta hanyan ilmin lissafi wa Muhammad, da mafi 

yawan mutane sun sun bauta masa a matsayin wani Allah. Amma yadda ya 

kasance, Allah Ya nufa cewa babban mu’ujiza Alqur’ani [74:30-35] zai 

dakata wa bayyanan zamanin comfuta, sa’annan a ruwaito shi ta hannun 

manzonSa na Wa’adi (dubi shafuna 1, 2, & 26).  

  
 

 

[29:51] Shin, ba isashen ayah ba ne cewa Mun saukar maka da Littafi 

wanda ake karanta gare su? Lalle a cikin wannan akwai rahamah da 

tunatarwa ga mutanen da suka yi imani.  
 



 
 

[29:52] Ka ce, "ALLAH Ya isa shaida a tsakanina da ku. Ya san kome da ke 

a cikin sammai da qasa. Lalle, wadanda suka yi imani da qarya sa’annan 

suka kafirta da ALLAH, su ne masa hasara na ainihi." 

  
 

 

Suna Cikin Jahannamah 

 

[29:53] Kuma suna neman ka, da gaggauta azaba! Ba domin ajali 

qayyadadde ba, da azaba ta je masu nan da nan. Kuma lalle ne, zai je masa 

a kan ba zata, sa’ad da ba su ko tsammani. 

 

*29:53 Duk wanda ya mutu gabanin shekara 40 za shi Aljannah, kuma ba 

kowa ne ya cancanci wannan ba. Wani lokaci mutane sukan koka game da 

rashin saurin hukunci ga kashe mugaye masu laifi. Allah ne mafi sani ga 

wanda ya cancanci Aljannah (dubi 46:15 da shafi 32).  

  

 

[29:54] Suna neman ka, da gaggauta azaba! Jahannamah ta riga tana 

kewayewe  ga kafirai.  
 



 

[29:55] Akwai ranar da azaba za ta rufe su, daga samansu da kuma 

qarqashin qafafunsu; Zai ce, "Ku dandani abin da kuka kasance kuna 

aikatawa." 

 

  

 

Ku Yi Hijira Fisabili Allah 

 

[29:56] Ya bayiNa, wadanda suka yi imani, qasaTa mai yalwa ce, saboda 

haka ku bauta Mini.  
 

 

[29:57] Kowane rai zai dandana mutuwa, sa'an nan zuwa gare Mu za mayar 

da ku.  
 

 

[29:58] Wadanda suka yi imani kuma suka aikata ayyukan qwarai, lalle za 

Mu zaunar da su daga cikin Aljannah a gidajen qasaita, qoramu na gudana 

daga qarqashinsu, suna madauwaman zama a cikinsu. To, madalla da 

sakamakon masu aikin qwarai. 

  
 



 

[29:59] Su ne wadanda suka yi haquri, kuma suka dogara ga Ubangijinsu 

kawai. 

  

 

[29:60] Kuma halitta da yawa wanda ba ta daukar abincinta, ALLAH Yana 

ciyar da ita tare da ku, kuma Shi ne Mai ji, Mai ilmi.  
 

 

Mafi Yawan Muminai An Qaddara Su Zuwa Wuta 

 

[29:61] Idan ka tambaye su, "Wane ne ya halitta sammai da qasa, kuma ya 

hori rana da wata cikin hidimarku?" Za su ce, “ALLAH ne.” To, don me kuka 

karkata?  
 

 

[29:62] ALLAH ne ke rubanya arziki ga wanda Yake so daga cikin bayinSa, 

kuma Ya qi ba da shi. ALLAH Masani ne ga dukan kome.  

 



 

[29:63] Kuma idan ka tambaye su, "Wane ne ya saukar da ruwa daga sama, 

har ya rayar da qasan da ta mutu da shi?" Za su ce, "ALLAH ne." Ka ce, 

"Alhamduli ALLAH." Akasarinsu ba su fahimta.  
 

 

Ku Sake Halin Rayuwa 

 

[29:64] Wannan rayuwa ta duniya ba kome ba ne sai na wuqiniya da wasa, 

alhali kuwa Lahira ita ce rayuwa na ainihi, idan da sun sani. 

  

 

[29:65] A lokacin da suka shiga cikin jirgi, sai kira ALLAH, suna masu 

tsarkake addini a gare Shi. Amma da zaran Ya tsirar da su zuwa ga tudu, sai 

su koma ga shirka.  
 

 

[29:66] To, bari su kafirce wa abin da Muka ba su, kuma bari su dan more; 

ai lale za su sani.  



 

 

[29:67] Shin, ba su ga cewa, Mun sanya Hurumi amintacce ba wanda muka 

kiyaye, alhali dukan mutane na gewaye da su, suna cikin hadari? Shin, za su 

ci gaba ne da yin imani da qarya, sa’annan su kafirta ni'imar ALLAH?   
 

 

[29:68] Wane ne ya fi zalunci bisa ga wanda ya qirqira qarya sa’annan ya 

jingina ta ga ALLAH, ko kuma ya qaryata gaskiya a lokacin da ta je masa? 

Ashe, Jahannamah ba ita ce ta cancanta ba ga kafirai? 

 

  
 

 

[29:69] Amma wadanda suka yi qoqari ga neman yardarMu, lalle za mu 

shiryar da su ga hanyoyinMu. Kuma lalle, ALLAH, Yana tare da masu 

kyautatawa.  

 
 


